
C.nr.458/2021

Gjykata Themelore né Mitrovicé-Dega né Vushtrri- Departamenti i Pérgjithshém, me gjyqgtarin
Leotrim Gashi, né ¢éshtjen juridike kontestimore té paditéses F.D, me vendbanim né Vushtrri,
té cilén e pérfagéson i autorizuari R.M, avokat me seli né VVushtrri, kundér té paditurés Komuna
e Vushtrrisé-Drejtoria e Arsimit me seli né Vushtrri, té cilén e pérfagéson Bastri Duraku, me
objekt kontesti kompensim pér ushgim-shujta, pér ditét e pranisé né puné, me vleré té objektit
té kontestit 678.00 euro, jashté seance, mé daté 26.02.2024 mori kété:

AKTGIYKIM

I.  APROVOHET né térési si e bazuar kérkesépadia e paditéses F.D dhe DETYROHET e
paditura Komuna e Vushtrrisé-Drejtoria pér Arsim, gé paditéses, né emér té kompensimit
té shpenzimeve té ushgimit-shujtave pér ditét e pranisé né puné pér 339 dité pune dhe até
pér periudhén kohore nga data 15.12.2020 e deri me daté 21.11.2022, t’ia kompensoj
shumén né vleré prej 678.00 euro, me kamaté ligjore prej 8% né vit, duke e llogaritur nga
data e paragitjes sé padisé me daté 16.04.2021, e deri né pagesén definitive, né afat prej
shtaté (7) ditésh pas plotfugishmérisé sé kétij aktgjykimi.

II. DETYROHET e paditura Komuna e Vushtrrisé-Drejtoria pér Arsim, gé paditéses F.D,
né emér té shpenzimeve té procedurés, té ia paguaj shumén né vleré prej 124.00 euro, né
afat prej shtaté (7) ditésh pas plotfugishmérisé sé kétij aktgjykimi.

Arsyetim

Paditésja me daté 16.04.2021, pérmes pérfagésuesit té saj té autorizuar, ka ushtruar padi né kété
gjykaté kundér té paditurés Komuna e Vushtrrisé-Drejtoria e Arsimit, me objekt kontesti pér
kompensim té ushgimit-shujtave pér ditét e pranisé né pung, e cila éshté precizuar me daté
15.11.2022 dhe 31.10.2023.

Pretendimet e paléve

Paditésja pérmes padisé dhe precizimeve té saj, kané kérkuar gé gjykata ta detyroj té paditurén
qé duke u bazuar né Kontratén Kolektive té¢ Arsimit (Tani e tutje KKA) t’ia paguaj asaj
shpenzimet e ushqgimit-shujtave pér ditét e pranisé né puné né shumén prej dy (2) euro né dité
dhe até pér 339 dité pune né periudhén kohore nga data 15.12.2020 e deri me daté 21.11.2022,
né shumén prej 678.00 euro, me kamaté ligjore prej 8% né vit, duke e llogaritur nga data e
paragitjes sé padisé me daté 16.04.2021, e deri né pagesén definitive, né afat prej shtaté (7) ditésh
pas plotfugishmérisé sé kétij aktgjykimi.

Shpenzimet e procedurés i ka kérkuar.

Pérmes pérgjigjes né padi sé té autorizuarit té sé paditurés Basri Duraku, té datés 20.11.2023, e
paditura ka kérkuar gé gjykata ta refuzoj kérkesépadiné e paditéses né térési si té pabazuar me
arsyetimin se té paditurés i mungon legjitimacioni pasiv pér té gené palé né kété proceduré
kontestimore sepse ajo nuk ka gené pjesémarrése né marrédhéniet detyrimore dhe nuk ka marré
obligime pér pérmbushjen e detyrimeve gé rrjedhin nga KKA-ja por gé kété e kané béré Ministria
e Arsimit, Shkencés dhe Teknologjisé (MASHT) dhe Sindikata e Bashkuar e Arsimit, Shkencés
dhe Kulturés (SBASHK) té cilat nuk kané pérmbushur obligimet e késaj Kontrate, pér té siguruar
mjete buxhetore pér Komunat. Pérpos késaj ka shtuar se padia dhe kérkesépadia e paditésve éshté
parashkruar pasi gé Kontrata Kolektive e Arsimit éshté nénshkruar mé 18.04.2017 dhe ka gené
né fuqi deri mé daté 18.04.2020, konkretisht sipas mendimit juridik té Gjykatés Supreme nr
40/2023, deri mé daté 21.01.2021 dhe se e njéjta nuk ka efekt pér asnjé kérkesé e cila lind pas
késaj date, ndérsa paditésja e ka paragitur padiné né gjykaté pas kétij afati kur efektet Kontratés
Kolektive té Arsimit kané pushuar. E paditura kété e bazon né nenin 90.4 té Ligjit té Punés sipas
té cilit theksohet se "Marréveshja Kolektive mund té lidhet pér njé periudhé té caktuar me
kohézgjatje jo mé shumé se tri (3) vjet” nenit 87 té kétij ligji qé€ ka paraparé q& “Té gjitha kérkesat
nga marrédhénia e punés né para, parashkruhen brenda afatit prej tri (3) vitesh, nga dita e
paragitjes sé kérkesés” dhe nenit 342 Té Ligjit pér Marrédhéniet e Detyrimeve ku thuhet se
“Parashkrimi fillon té rrjedhé ditén e paré pas dités kur kreditori té keté pasur té drejté té kérkojé
pérmbushjen e detyrimit, né qofté se me ligj pér raste té vecanta nuk éshté parashikuar dicka
tjetér”.

Ndérsa sa i pérket shpenzimeve té procedurés ka theksuar gé té njéjtat i barté paditésja.

Provat

Gjykata né kété céshtje juridike kontestimore me géllim té vértetimit té ploté té gjendjes faktike
sipas propozimit té paléve ka vlerésuar dhe administruar kéto prova: Kontrata e punés 160/310/1,
e datés 26.09.20214, e lidhur né mes paditéses dhe té paditurés, Vértetimi nr.1501, i datés
04.11.2022 dhe Vértetimi nr. 595, i datés 26.10.2023, té léshuara nga Institucioni Prashkollor
“Foleja” né Vushtrri.

Gjykata pas shqyrtimit té padisé dhe kérkesépadisé, provave té propozuara si dhe pérgjigjes né
padi né kuptim té nenit 8 lidhur me nenin 398 té LPK-sg, ka ¢cmuar me kujdes dhe me ndérgjegje
cdo prové vec e vec dhe té gjitha sé bashku dhe ka gjetur se kérkesépadia e paditéses éshté e
themelté andaj pa shqyrtim té céshtjes, e aprovoi kérkesépadiné si né dispozitiv té kétij
aktgjykimi.

Baza ligjore dhe vlerésimi pérfundimtar i gjykatés

Né mes paléve nuk ishte kontestues fakti se paditésja kané gené né marrédhénie pune tek e
paditura pér gjaté késaj periudhe kontestuese. Po ashtu nuk ishin kontestuese as ditét e pranisé
né puné nga paditésja, kéto té vértetuara edhe nga provat e lartcekura, té cilave gjykata ia fali
besimin e ploté duke u bazuar edhe né nenin 329.1, té LPK-sé, né té cilin pércaktohet qé “Shkresa
té cilén e ka hartuar né formén e caktuar organi shtetéror brenda kufijve té kompetencés sé vet,
si dhe shkresa té cilén né formé té tillé e ka hartuar ndérmarrja apo organizata tjetér né
ushtrimin e autorizimeve publike gé i jané besuar me ligj (dokumenti publik), provon saktésiné
e asaj gé konfirmohet apo caktohet né té”, pasi jané 1€shuar nga institucionet arsimore té sé
paditurés.

Kontestuese né mes paléve ishte fakti nése pala e paditur ka legjitimitet pasiv né kété ¢éshtje
kontestimore dhe nése kérkesépadia e paditéses éshté e parashkruar. Pra né kété proceduré pér
gjykatén ishte e réndésishme qé ta vértetoj bazén ligjore lidhur me kérkesépadiné e paditéses dhe
besueshmériné e saj me prova e po ashtu edhe pretendimet e palés sé paditur se ajo nuk ka
legjitimitet pér té gené palé né kété proceduré dhe se kérkesépadia e paditéses éshté parashkruar.

Duhet theksuar gé e drejta e paditéses pér kompensim né emér té ushqgimit-shujtave pér ditét e
kaluara né puné pér periudhén kohore nga 15.12.2020 e deri me daté 21.01.2021 éshté e bazuar
né KKA-né nr.2056, e datés 18.04.2017, pasi sipas Mendimit Juridik té Gjykatés Supreme nr
214/2023, kjo Kontraté ka pasur efekt deri mé 21.01.2021, kurse pas késaj date e deri mé
21.11.2022, kérkesépadia e paditéses éshté e bazuar né KKA-né nr.105, e datés 22.01.2021. Kjo
ngase gjaté késaj periudhé kontestuese kané gené né fugi né periudhat e cekura mé larté, té dy
Kontratat Kolektive. Mirépo duhet theksuar po ashtu se kjo e drejté éshté rregulluar né ményré
identike nga té dy kéto Kontrata Kolektive.

Me dispozitén e nenit 2.1.1 t&€ KKA-sé nr. 2056 dhe asaj nr. 105, éshté pércaktuar qé “Dispozitat
e késaj Kontrate Kolektive, jané té zbatueshme pér té gjithé té punésuarit né té gjitha
institucionet publike dhe private té Arsimit Parauniversitar (parashkollor, fillor, t&¢ mesém té ulté
dhe té mesém té larté, shkolla special e gendra té kompetencés) dhe institucionet e arsimit té
larté né mbaré territorin e Republikés sé Kosovés, té cilét jané anétaré té SBASHK-ut”, kurse
me pikén 1.2 t€ kétij néni té thuhet se “Dispozitat e késaj Kontrate Kolektive jané té zbatueshme
pér té gjithé punédhénésit né sektorin e arsimit (komunal - DKA, KD té Universiteteve e
institucioneve té arsimit té larté, MASHT-in etj) né sektorin publik dhe institucionet edukativo —
arsimore private né mbaré territorin e Republikés sé Kosovés”.

Sa i pérket bazueshmerisé kérkesépadisé sé paditéses, e njéjta rrjedh nga neni 35.7 i KKA-sé
nr.2056 dhe asaj nr. 105, sipas té cilit nen pércaktohet se “Té punésuarve, u sigurohet kompensim

pér ushgime gjaté punés, pér ditét e pranisé né puné. Vlera e kompensimit té shpenzimeve té
ushgimit né puné, pér njé dité pune, éshté 2 (dy) euro, pér té punésuarit té cilét kané marrédhénie
pune primare né institucionet arsimore. Punédhénési i cili e ka té rregulluar ushgimin e té
punésuarve pérmes restorantit, kuzhinés ose né njé formé tjetér, nuk ka obligim pagese, té té
punésuarve pér ushgim.”, prandaj gjykata ka vendosur g€ ta aprovoj né térési kérkesépadiné
paditéses, si né dispozitivin | té kétij aktgjykimi sepse ajo i ka provuar ditét e punés gjaté si¢
éshté pércaktuar me kérkesépadi.

Konkretisht sipas Vértetimit nr.1501, i datés 04.11.2022 (324 dité pune) dhe Vértetimi nr. 595,
i datés 26.10.2023, (15 dité pune) té 1éshuara nga Institucioni Prashkollor “Foleja” né Vushtrri,
ajo gjaté periudhés kohore nga data 15.12.2020 e deri me daté 21.11.2022, ka pasur njé total prej
339 dité té punés dhe né bazé té njé kalkulimi té 339 ditéve té punés, shumézuar pér vlerén prej
dy (2) euro né dité pér shujtén ditore rezulton se detyrimi i té paditurés ndaj paditéses éshté né
shumén prej 678.00 euro.

Detyrimi i té paditurés ndaj paditéses éshté e pércaktuar edhe me nenin 8.1 té Ligjit nr 04/1-077
pér Marrédhéniet e Detyrimeve (LMD), éshté pércaktuar qé “Pjesémarrésit né marrédhénien e
detyrimit kané pér detyré ta pérmbushin detyrimin e vet dhe jané pérgjegjés pér pérmbushjen e
té njéjtit”, kurse me nenin 245 té LMD-sé &shté paraparé qé “Kreditori né marrédhénien e
detyrimit ka té drejté qé prej debitorit té kérkojé pérmbushjen e detyrimit, ndérsa debitori ka pér
detyré ta pérmbushé até me ndérgjegje dhe né térési, né pérputhje me pérmbajtjen e tij”, e qé né
kété rast e paditura éshté e detyruar gé té pérmbushé njé detyrim ndaj paditéses, ashtu si¢ éshté
vendosur né dispozitiv té kétij aktgjykimi.

Né anén tjetér pér gjykatén nuk mund té géndroj pretendimi i té paditurés se pasi gé ajo nuk ka
gené nénshkruese e Kontratés Kolektive, asaj i mungon legjitimiteti pasiv né kété céshtje. Kjo
ngase né radhé té paré e paditura éshté punédhénés i paditéses dhe té njéjtit jané né njé raport
kontraktual té marrédhénies sé punés e po ashtu faktit se KKA-ja éshté e lidhur né nivel vendi,
me efekt té zbatueshém né té gjithé Republikén e Kosovés. Lidhur me kété, me nenin 90, par 2.1
té Ligjit nr. 03/L-212 té Punés, éshté paraparé q€ “Marréveshja Kolektive mund té lidhet né nivel
té vendit” dhe mbi kété bazé kérkesépadia e paditéses éshté e bazuar né Kontratén Kolektive té
Arsimit nr. 2056, e datés 18.04.2017, konkretisht Kontratén Kolektive nr. 105, e datés
22.01.2021, té lidhura né mes Ministrisé sé Arsimit, Shkencés dhe Teknologjisé (MASHT) né
njérén ané dhe Sindikatés sé Bashkuar té Arsimit, Shkencés dhe Kulturés (SBASHK) né anén
tjetér.

Sa i pérket kundérshtimit té té paditurés lidhur me parashkrimin e kérkesés sé paditéses, gjykata
e té njéjtin e vlerésoj si té pa bazuar, pasi sipas nenit 87 té Ligjit e Punés, éshté pércaktuar se “7é
gjitha kérkesat nga marrédhénia e punés né para, parashkruhen brenda afatit prej tri (3) vitesh,
nga dita e paragitjes s& kérkesés”, kurse né rastin konkret paditésja pér kompensimin e
shpenzimeve té ushgimit-shujtave pér ditét e kaluara né puné pér periudhén kohore nga data
15.12.2020 e deri me daté 21.11.2022, padiné e kané paraqitur mé daté 16.04.2021, pra kérkesat
e paditéses jané brenda afatit ligjor sepse nuk e kané kaluar afatin prej tre (3) vitesh ashtu si¢
pércaktohet me nenin 87 Ligjit té Punés dhe nuk jané parashkruar.

Gjykata pérvec kérkesés kryesore, paditéses i’a njohu edhe té drejtén né kamaté ligjore, né lartési
prej 8% né vit, duke llogaritur nga data 16.04.2021, si dita e paragitjes sé padisé né kété gjykaté,
e deri né pagesén definitive, duke u bazuar né dispozitén e nenit 382 par.2 t¢ LMD-sé dhe
Mendimin juridik pér kamatén i Gjykatés Supreme té Kosovés, nr.265/2020 i datés 02.12.2020.

Lidhur me shpenzimet e procedurés si né dispozitivin 11 té kétij aktgjykimi, gjykata vendosi duke
u bazuar né nenin 449 té LPK-sé e po ashtu nenit 452.1, té LPK-sé sipas té cilit pércaktohet qé
“Pala e cila e humbé procesin gjygésor térésisht ka pér detyré qé palés kundérshtare gjyqgfituese
dhe ndérhyrésit qé i éshté bashkuar, t’ia shpérblej té gjitha shpenzimet gjygésore”, ashtu e
paditura duhet qé paditéses té ia paguaj shpenzimet e procedurés dhe até pér pérpilimin e padisé
104.00 euro dhe pér taksén pér padi shumén prej 20.00 euro, me vleré té pérgjithshme prej 124.00
euro. Pjesé e kérkesés pér shpenzime té procedurés sé paditésit sipas parashtresés sé datés
31.10.2023 ishin edhe 104.00 euro né emér té parashtresés, por kéto shpenzime nuk i’a ka njohur
gjykata sepse si me parashtresén e datés 15.11.2022, ashtu edhe me até té datés 31.10.2023,
paditésja vetém Kkishte ndryshuar periudhén kohore pér té cilén ka kérkuar kompensimin, prandaj
nuk mund té detyrohet pala e paditur pér shpenzime té cilat jané krijuar me fajin e vet paditéses.

Gjykata vendosi qé kété céshtje kontestimore ta vendos jashté seancés gjyqgésore ashtu si¢ éshté
pércaktuar me nenin 398 té LPK-sé, e cila parasheh qé: “Kur gjykata, pasi t’i arrijé pérgjigja né
padi, konstaton se ndérmjet paléve nuk éshté kontestuese gjendja faktike, dhe se nuk ekzistojné
pengesa té tjera pér dhénien e vendimit meritor, atéheré ajo, pa caktuar fare seancé gjyqésore,
mund ta jep aktgjykimin me té cilén e pranon si té themelté kérkesépadiné”, ngase théniet e
paditéses lidhur me gjendjen faktike né padi pér ditét e punés u vértetuan me provat e propozuara
nga ajo, té cilat prova jané léshuar nga institucionet arsimore té sé paditurés, gé nuk jané
kontestuar as nga pala e paditur dhe né kété ményré e béné té themelté edhe kérkesépadiné e
paditéses. Kurse fakti se e paditura e ka kontestuar kérkesépadiné mbi bazén e legjitimitetit pasiv
dhe parashkrimin e kérkesés, nuk jané pengesé pér té marré aktgjykim jashté seance sepse ashtu
si¢ u theksua mé larté, kéto kundérshtime jané prezumime ligjore e jo rreth gjendjes faktike, e té
cilat jané té pabazuara.

Gjykata ka vlerésuar se marrja e aktgjykimit pa mbajtur seancé gjygésore éshté né harmoni edhe
me praktikén e ndértuar nga Gjykata Evropiane pér té Drejtat e Njeriut (GJEDNJ), e cila praktiké
éshté obligim gé té zbatohet nga Institucionet e Republikés sé Kosovés. Kjo duke u bazuar né
nenin 53 t€ Kushtetutés sé Republikés sé Kosovés, ku thuhet se “Té drejtat njeriut dhe lirité
themelore té garantuara me kété Kushtetuté, interpretohen né harmoni me vendimet gjyqgésore
té Gjykatés Evropiane pér té Drejtat e Njeriut”.

Né rastin Jussilia kundér Finlandés, nr.73053/01, pika 41, GJEDNJ ka konstatuar se mund té
keté procedura gjygésore né té cilat mund té mos mbahet njé seancé dégjimore, si¢ mund té jené
rastet kur nuk jané kontestuese céshtjet e besueshmérisé ose fakteve dhe gjykatat mund té
vendosin ¢éshtjen né ményré té drejté dhe té arsyeshme vetém né bazé té parashtresave té paléve
dhe materialeve tjera té shkruara, e po ashtu né rastin Saccasia kundér Austrisé, nr.69917/01,
pika 76, éshté konstatuar nga GJEDNJ se mos mbajtja e seancés gjygésore mund té justifikohet
né rastet qé ngrené apo kontestohen thjesht céshtje ligjore té njé natyre té kufizuar.

Prandaj, duke u bazuar né nenin 398 té LPK-sé dhe praktikén e GJEDNJ-sé, pérderisa e paditura
né kundérshtimet e saj me pérgjigje né padi ka kontestuar vetém céshtje materiale-ligjore, e té
cilat jané legjitimiteti dhe parashkrimi, sipas vlerésimit té gjykatés mbajtja e seancave gjyqésore
éshté e panevojshme, ndérsa vendosja lidhur me ¢éshtjen si né dispozitiv té kétij aktgjykimi ka
mundur té realizohet mjaftueshém edhe jashté seance vetém pérmes shkresave té I1éndés.

Duke u bazuar né té dhénat e lartcekura, gjykata ka vendosur si né dispozitiv té kétij aktgjykimi.

GJYKATA THEMELORE MITROVICE - DEGA E GJYKATES VUSHTRRI
DEPARTAMENTI | PERGJITHSHEM - DIVIZIONI CIVIL
2021:070595, C.nr.458/2021, me daté 26.02.2024

Gjyqtari

Leotrim Gashi

KESHILLE JURIDIKE: Kundér kétij aktgjykimi pala e pakénaqur ka té drejté ankese né afat
prej shtaté (7) ditésh, pas dités sé pranimit te té njéjtit, pérmes késaj gjykate, pér Gjykatén e
Apelit té Kosovés, né kopje té mjaftueshme pér palét dhe gjykatén.

